
Kisa Epatit A ye?

Epatit A, yo rele tou epatit enfektye, se yon maladi viral kontajye ki fé fwa a anfle. Li ka pran ant 15 a 50 jou pou yon
moun vin malad apre li fin ekspoze a viris epatit A a. Mwayen nan se apepré yon mwa.

Ki sentom yo?

Sentdm yo depann de laj moun nan. Granmoun ak jén timoun genyen plis chans pou yo genyen sentom klasik yo
tankou lafyev, fatig, pedi apeti, noze, ak lajonis. Siy lajonis enkli pipi ki gen koule mawon fonse epi poupou kouleé pal.
Blan zye yo tounen jon, epi moun ki gen po klé ka we po yo vin jon. Jén timoun ki fé epatit A souvan konn genyen
sentom grip, vant féemal, oswa yo ka pa gen sentom ditou. Li tré ra pou yo gen lajonis. Sentom epatit A yo dire yon
semen ou de. Kek granmoun ka santi yo malad pandan kek mwa, men sa pa fet souvan.

Kouman epatit A gaye?

Souvan se nan poupou moun ki enfekte yo jwenn viris epatit A. Viris lan gen anpil chans pou | gaye lé moun pa lave
men yo apre yo fin itilize twalet oswa chanje kouchet oubyen dra ki sal, epi yo touche bouch yo, yo prepare manje pou
ot moun, oswa yo touche 1ot moun avek men yo ki kontamine. Sa gaye maladi a de yon moun a yon lot. Li ka gaye tou
avek manje kontamine (tankou fwi lanme) oswa dlo.

Lé risk pou gaye viris la bay lot moun pi wo se pandan de semén anvan sentom yo komanse paret. Pif6 moun sispann
vin kontajye yon semeén apré sentom yo komanse. Kontréman ak 16t viris epatit, viris epatit A a souvan pa gaye

avek san.

Kiles ki ka atrape epatit A?

Nenpot moun ka atrape . Moun ki viv avék oswa ki fe seks avek moun ki gen maladi a genyen gwo risk pou yo atrape
1. Pafwa epatit A gaye pami timoun ki nan gadri paske anpil ladan yo nan kouchét epi yo paka lave pwop men yo, epi
péson pa konnen si yo genyen maladi a, paske yo pa genyen ankenn sentom. Viris lan pa gaye anpil pami timoun ki gen
laj pou ale lekol paske gen plis chans pou yo gen sentdom, epi pifd ladan yo aprann pou yo lave men yo anvan yo manje
epi apre yo fin itilize twalet.

Kouman yo fe konnen ou gen maladi a?

Yon tes san chéche antiko ki konbat viris lan. Tes san sa a ka fé diferans ant yon enfeksyon moun nan genyen koulye a
ak yon ansyen enfeksyon. Genyen tés san tou ki mezire ki vale domaj ki gen tan fét nan fwa a, men tés sa yo pa di kisa
ki koze domaj yo.
Kouman yo trete epatit A?
Pa genyen tretman pou maladi a, epi pifdo moun pa bezwen ankenn tretman. Pwoblem tankou retansyon likid ak
anomali nan san se bagay ki ra, men yo ka trete yo.
Kouman w ka prevni epatit A?
U Lave men w.
Lé w byen lave men w sa pwoteje w kont epatit A ansanm ak yon paket 16t maladi. Toujou byen lave men w avek
savon ak dlo anvan w touche manje oswa anvan w manje epi apré w fin itilize twaléet oswa chanje yon kouchet.
U Kuit fwi lanme yo.

Piga w manje fwi lanme ki kri oswa ki pa byen kuit. Le w byen kuit yo sa detwi viris epatit A a.

U Pran vaksen epatit A si:
- Ou konte vwayaje oswa travay nan yon peyi ki genyen to epatit A ki wo (Meksik, tout peyi Amerik Santral ak
Amerik di Sid yo, tout peyi Afrik, Karayib ak Azyatik yo eksepte Japon; avek peyi ki nan sid ak nan les Ewop).

- Ou abite nan yon kominote ki genyen to epatit A ki wo (rezév Endyen Ameriken vilaj abitan natif Alaska, vilaj
abitan Zil Pasifik yo, ansanm ak kék kominote Panyol e relijye).

- Ou genyen maladi fwa kwonik.

- Ou genyen yon pwoblém emoraji epi ou genyen kek fakte koagilasyon.
- Ouditilize nenpot ki dwog ilegal nan lari.

- Ou se gason ki gen relasyon seksyel ak 1ot gason.

U Pran iminoglobilin (IG) si:
- Si w pat deja pran vaksen an epi ou vin ekspoze a epatit A. IG travay pi byen lé w pran li nan 2 premye semen

apre ou fin ekspoze a.

- Ou fe aléji avek vaksen an epi ou chwazi pou pa pran |, epi ou pral vwayaje nan yon zon ki gen to epatit A
ki wo.

0 Fe timoun ou yo pran iminoglobilin (IG) si:

- Yo gen mwens pase 2 an epi yo pral vwayaje oubyen rete avék ou nan yon zon ki genyen yon to epatit A ki wo.
Yo pral bezwen IG paske timoun ki poko gen 2 an pa kapab pran vaksen an.

Eske IG pral kapab iminize w kont Epatit A?

Non. IG selman pwoteje w anpati kont viris epatit A pou 3 a 5 mwa. Ou ka toujou atrape maladi a epi gaye 1 ba 1ot
moun, men IG ka adousi sentdm ou yo. Si w panse ou ka ekspoze anko, ou dwe pale ak dokte w konsénan nesesite pou
pran vaksen epatit A, sa ki ka pwoteje w pou plizye ane.

Eske pa gen ankenn régleman lasante pou moun ki gen epatit A?

Wi. Paske epatit A ka gaye fasilman bay lot moun, dokté yo oblije selon lalwa rapote ka epatit A yo bay biwo lasante
lokal la. Pou ka pwoteje piblik la, travaye ki gen epatit A pa kapab travay nan indistri manje jiskaske lafyév yo a
konpletman disparet epi yon semen pase depi sentom yo an te komanse parét. Moun ki travay avek yo ka bezwen pran
IG. Tem “endistri manje” a enkli restoran, kote yo vann sandwich, kuizin lopital, faktori kote yo trete 1ét oubyen kote yo
prepare manje endistriyel, epi nenpot 1ot kote moun travay avek manje ak bwason, bay swen oral (tankou bwose dan
moun), oubyen bay medikaman.

Ki kote ou ka jwenn plis enfomasyon?
0 Nan men dokte w, enfimye oswa klinik ou
0 Biwo lasante lokal ou an (w ap jwenn li nan lis telefon lan sou ribrik gouvénman lokal)

0 Depatman Lasante Piblik Massachusetts Divizyon Epidemyoloji ak Vaksinasyon (The Massachusetts Department of
Public Health Division of Epidemiology and Immunization) nan (617) 983-6800 oswa nan sit entéenet MDPH lan
http:/ /www.magnet.state.ma.us/dph/

